
ABSTRACT

U prvome dijelu rada prezentiran je pojam tradicija muslimana na temelju
kojeg se derivira vjersko-teolosko razumijevanje dijaloga. 1z toga razloga,
je u nastavku ¢lanka, u jednom obuhvatnijem kontekstu, pozicioniran i
artikuliran naznaceni pojam iz perspektive teologije morala ('llm al-Ahlag),
prema kojem se pod dijalogom moZe razumijeti i doZivljavati, izmedu
ostaloga, i komunikacija Covjeka sa animalnim svijetom. U daljnjem tekstu
je predstavljena komunikacija ¢ojeka sa Zivotinjskim svijetom, kroz primjere
iz svete povijesti muslimana, te su nacinjena teoloska razvidanja na osnovu
kazivanja o susretu blagoslovljenog Sulaymana i mrava, kao i razgovora
ovoga odabranika BozZijeg sa pticom hudhud (bos. pupavac). Na kraju su
predodena razmisljanja o dijalogu i drugome odnosno animalnome svijetu,
te sukladno tome i o bioprotekcionistickom shvacanju Zivota primarno iz
rakursa muslimanske teologije morala.

Kljune rijeCi: Tradicija, dijalog, teologija morala, mrav, hudhud,
bioprotekcionizam

THE NECESSITY OF DIALOGUE: THE PROPHET SULAYMAN
AND THE DIALOGUE BETWEEN THE SPECIES

The first part of the paper presents the concept of Muslim tradition on
the basis of which the religious-theological understanding of the dialogue
is derived. Further in the paper, in a more comprehensive context, the
dialogue is positioned and articulated from the point of view of the
theology of moral ('IIm al-Ahldq), according to which the dialogue can be
understood and experienced as the communication between the man and
the animal world. This communication of the man with the animal world is
exemplified through instances taken from the sacred history of the Muslims

and theological reflections are made on the basis of the narrative about the
meeting of the blessed Sulayman and the ant as well as on the conversation
of Sulayman with the bird Hudhud (English: Hoopoe). Finally, the thoughts
about the dialogue and the other, i.e. the animal world, as well as about
bioprotectionist understanding of life are presented, primarily from the
viewpoint of the Muslim theology of moral.

Keywords: tradition, dialogue, theology of moral, Ant, Hud Hud,
bioprotectionism

1.0 Uvod

U dana$nje vrijeme se u tiskanim i elektronskim medijima, kao i
na brojnim visokim ucili§tima piSe i govori o odnosu ¢ovjeka prema
biljnome i Zivotinjskome svijetu. U tim diskusijama, polemikama i
dijalozima uglavnom dominira sekularni pristup ovome fenomenu,
iako se, s vremena na vrijeme, o toj tematici znaju oglasiti i religijski
orijentirani autori. Fenomen  destrukcije animalnog i biljnog
svijeta bio je prisutan kroz cijelu historiju, do¢im je u modernome,
a narocito u postmodernome dobu dosegao nevjerovatne razmjere,
jer su brojna Sumska i druga okolisna blaga iskréena i unistena,
dok o mnogim Zivotinjskim vrstama jo$ samo svjedoCe natuknice u
enciklopedijama ili udZbenicima zoologije. Upravo iz toga razloga
potrebno je naglasavati na upucenost svih stvorenja jednih na druge,
te je o drugom i drukcijem neophodno govoriti i kroz religijski odnosno
teoloski diskurs, te isticati moralni znacaj i vaznost dijaloga i sa ovom
vrstom egzistenata, koji obitavaju u zajednickoj ekumeni, tj. planetu
Zemlji.

2.0 Dijalog sa animalnim svijetom

Kao $to je prethodno kazano, osim svjetovnoga pogleda
navedene moralne dileme u signifikantnoj mjeri problematiziraju se
unutar vjersko-teoloskoga nauka religije islama, koji je fundiran u

konstitutivnoj' i interpretativnoj tradicijizTeoloska disciplina unutar
koje se, osobito, tematizira ovaj fenomen naziva se teologija morala
('IIm al-Ahlag), te je neodvojiva od muslimanske dogmatike ("Aga’id).

Zadatak teologije morala ("Ilm al-Ahlaq) jeste uputiti vjerujuée da
poboljSaju moralno postupanje (gré. praxis, ar. “amal), koje potice iz
duse (nafs), te da od unutarnjeg, krajnje duhovnoga nadahnuca (batin)
njeno djelovanje prijede u dimenziju pojavnog (zahir). Sukladno tome
u dogmatskome i moralno-teoloskom naukovanju dusa je potencijalni
andeo (malak), koji se treba vinuti k nebesima dobro¢instvom (ihsan).
Nasuprot tome, egzistira i druga strana duse, ona ognjene naravi, ili,
kazano jezikom teologije, davolska (Saytan) strana Covjeka. Na stanje
duse (hal) i izvanjsku stranu ljudske zbilje, trebalo bi utjecati i moralno
djelovanje, koje je esencijalno i za sve forme dijaloga.

Shodno tome se moze govoriti o razli¢itim oblicima dijaloga, poput

1 Traditio constitutiva (ar. Nass) jest smjerodavna i mjerodavna za muslimane,
jer njeno polazi$no nacelo jeste - vjerujem. U nepresusna izvorista Konstitutiv-
ne tradicije se ubrajaju Qur’an i sunnat, koji otjelovljuju glavne izvore religije
islama, te ih je nemogude promatrati odvojeno, jer oba navedena muslimanska
sveta vrela predstavljaju komplementarne dijelove homogene cjeline. Za musli-
mane je Qur’an neponovljiva i nezamjenjiva Rije¢ BoZja objavljena Muhammadu
a.s., zapisana u zbirkama, prenesena vjerodostojnom predajom, a samo njegovo
recitiranje poboZno je djelo. Nadalje, sunnat ili Hadit, predstavlja uzornu praksu
BoZijeg Poslanika a. s., koja konstituira i normira religioznu praksu muslimana
i na kojoj se temelji cjelokupni Zivot muslimana, tj. vjerovanje, moral, znanost,
kultura i civilizacija, a biva zaokruZena, kako to razumijevaju sunije, smréu Boz-
jeg poslanika Muhammada. (Usp. Adnan SilajdZié, »Znacenje i znalaj islamske
tradicije«, u: Islamska tradicija BoSnjaka: izvori, razvoj i institucije, perspektive,
Zbornik radova s nau¢nog skupa odrZanog 14.-16. 11. 2007. u Sarajevu, Rijaset
1Z-e u BiH, Sarajevo, 2008., str. 13.)

2 Traditio interpretativa jeste razumijevanje, percepcija i interpretacija konsti-
tutivne tradicije. U interpretativnu se tradiciju ubraja, utemeljen na konsti-
tutivnoj tradiciji, cjelokupan intelektualni rad muslimanskih znanstvenika od
vremena BoZzjeg poslanika Muhammeda, do danas, poput komentara Qur’ana
(tafsir), komentari haditkih zbirki (Surth), djela iz prava, mnogobrojan djela iz
tesawwufa, morala, filozofije, knjizevnosti i drugih znanstvenih disciplina. In-
terpretativna tradicija je izuzetno vazna pri definiranju suvremenih pojava, ali i
pokusaja da se definira i precizira muslimansko teolosko pojmovlje. (Usp. Adnan
Silajdzi¢, »Znadenje i znalaj islamske tradicije«, u: Islamska tradicija Bo$njaka:
izvori, razvoj i institucije, perspektive, Zbornik radova s nau¢nog skupa odrza-
nog 14.-16. 11. 2007. u Sarajevu, Rijaset 1Z-e u BiH, Sarajevo, 2008., str. 13.)

dijaloga sa samim sobom, ili pak dijaloga religioznih i nereligioznih
ljudi, kao medureligijskog dijaloga. Za znanstveni diskurs ove vrste
bitno je istaknuti da dijalog zapravo predstavlja razgovor izmedu
dvije ili viSe strana pri ¢emu se istiCe znacaj medusobne razmjene
iskustava. Ovom prilikom nuZno je obratiti posebnu pozornost na
jo$ jednu formu dijaloga, koja se fokusira na komunikaciju izmedu
Covjeka i Zivotinja. Tijekom razvidanja tematike Zivotinjskog svijeta u
tradiciji muslimana, snazno se detektiraju brojni primjeri konverzacije
izmedu krunskog BoZijeg stvorenja s jedne, i Zivotinja, s druge strane.
Iz kazanoga se primjecuje, da se govor, naj¢e$¢e, odnosi na ljude iako
blagoslovljena povijest svjedo¢i kroz nekoliko primjera o razgovoru
poslanika Bozijih (ar-Rusul) sa Zivotinjama.

Prije negoli se osvrnemo na dijalog jednog od glasonosa Rijeci
BoZije sa animalnim svijetom tek ¢emo napomenuti da u konstitutivnoj
tradiciji muslimana Zivotinjski svijet zauzima izuzetno vazno mjesto.
Na to upucuju i neka qur'anska poglavlja, koja nose naziv upravo po
Zivotinjama. Sest qur’anskih sira (poglavlja) nazvano je po #ivotinjama:
Krava (siira 2), Stoka (stira 6), Pcele (stira 16), Mravi (siira 27), Pauk (siira
29), i Slon (stira 105), a u preko stotinu i éetrdeset ayata spominju se
zZivotinje,’ dok se ukupno trideset i pet Zivotinja poimenice se navodi u
Qur’anu.: Osim u Qur’anu, human i blag odnos prema Zivotinjama esto
je tretiran i u predajama blagoslovljenog poslanika Muhammada.: O

3 Usp. Muhammed En-NedZdZar, Fenomen Zivotinjskog svijeta u Kur’anu, Dobra
knjiga, Sarajevo, 2008., str. 30.

4 Pored ve¢ spomenutih Knjiga oslovljava i sljedeée Zivotinje: deve, jata (ptica),
krupne deve, komarca, mazge, krave, domace Zivotinje, zmije, skakavce, dre-
sirane Zivotinje, magarca, tovarne Zivotinje, ribu/kita, svinju, konje, Zivotinje,
crvuljka, vuke, Zivotinje koje pusu, muhe, musice, mravuljka, jahace Zivotinje,
zvijeri, lavove, prepelicu, lovinu, umorne deve (jahaée), ovce, Zabe, ptice, te-
lad, Zivotinje koje jure, deve desetnjale, pauke, gavrana, stoku (sitnu), leptire,
Zivotinje od kojih se dobiva prostirka, slona, majmune, lavove, vasi, psa, kozu,
odaslane Zivotinje, p&ele, mrave, pupavca, Zedne deve, muhe, Zabe. (Usp. Enes
Karié, »Ekoloske poruke Kur’ana«, Novi Muallim 7 (35/2008.) str. 68.)

5  Doborohotan odnos prema Zivotinjama se isti¢e u slijede¢im predajama: “Po-
slanik je zabranio ubijanje svega $to ima dusu, osim ako nanosi $tetu i nepri-
jatnost.” (al-Albani, Sahih al-Gami’ as-Sagir wa ziyadatih, al-Maktab al-Islami,
Bejrut, tom II, str. 1170., br. 6973) “Zaista je Allahov poslanik prokleo onoga ko
za cilj uzima ono $to ima du$u.” (al-Buhari, al-Gami’ al-Musnad as-Sahih, Dar
Tavkun an-Nagat, 1422, tom VII, str. 94., br. 5514 i 5515, Muslim, Sahih, Dar
Thyai At-Turasil al-’Arabi, Bejrut, tom III, str. 1549., br. 1957. i 1958.). Takoder

blagome i moralnome odnosu prema Zivotinjskome svijetu svjedoce
brojni historijski zapisi iz doba klasi¢ne muslimanske civilizacije, kao i
mnogi primjeri dobrih vjernika (awliya), koji su pokazivali postovanje
i ljubav prema svemu stvorenome, a uz to su, neki od njih, vodili i
izuzetno poucne razgovore sa svijetom Zivotinja.c

Budu¢i da je u naslovu teksta implicirano da ¢e paznja biti
usmjerena na fenomen dijaloga u svetopovijesnome diskursu
poslanika Sulaymana sa animalnim svijetom, iz tog razloga ¢e u
potonjim retcima biti predstavljen njegov susret sa mravom.

2.1. Susret blagoslovljenog Sulaymana i mrava

Prilikom razmatranja li¢nosti blagoslovljenoga Sulaymana,
vazno je naglasti, da se uocavaju brojne diferencijacije u poredenju
sa biblijskom slikom kralja Solomona, iako se mogu primjetiti u
nekim komparativnim segmentima i odredene sli¢nosti. No, u ovome
referetatu e primarno biti rije¢ o videnju blagoslovljenog Sulaymana
u tradiciji muslimana, te e se primjenjivati u teloskoj eksplikacije
klasi¢ni muslimanski znanstveni metod kazivanja o BoZijim
poslanicima (habar ar-rusul).’

od Abdullaha b. Omera se prenosi da je Poslanik s.a.v.s. rekao: “Koji god ¢ovjek
bespravno ubije vrapca ili nesto vece od njega, Allah ée ga na sudnjem danu o
tome pitati.” UpitaSe: “A koje je njegovo pravo BoZji poslani¢e ?” On odgovori:
“Da ga zakolje i pojede, a ne da mu otkine glavu pa da ga baci. Neka je Allahovo
prokletstvo na onoga tko zlostavlja Zivotinje!” (Buhari i Muslim) “Ko bude mu-
Cio nesto $to ima dusu a zatim se ne pokaje, Allah ¢e njega muditi na sudnjem
danu.” (Ahmad ibn Hanbal, Musnad, Mu’assasa ar-Risala, Damask, 2001., tom IX,
str. 474, br. 5661.) “Ako neko neopravdano ubije vrapca, a kamoli nesto vece,
bic¢e odgovoran pred Bogom.” (Waliyuddin al-Hatib, Miskat al-Masabih, al-Mak-
tabu al-Islam, Bejrut, 1985., tom II, str. 1196., br. 4094). “Zar se Allaha ne boji$ u
pogledu ove Zivotinje koju ti je Allah pod¢inio. Ona mi se Zali da je izgladnjujes
i pretjerano umaras.” (Ibn Hanbal, Musnad, Tom I, str. 205; Abzi Dawud, Sunan,
Dar ar-Risala al-Alamiyya, 2009., 1V, str. 201., br. 2549)

6 O tome vidi viSe: Selim Sami Jasar, »Razgovor sa svrakom, u prijevodu Fejzulah
HadZibajrié, u: Mustafa Ceri¢ (ur.), Tesawwuf, islamska mistika, Zagrebacka dZa-
mija, Zagreb, 1989. Usp. Samir Beglerovi¢, ‘Abd al-Qadir Al-Gaylani i derviski red
kaderija, Fakultet islamskih nauka i hadZi Sinanova tekija u Sarajevu, Sarajevo,
2009.

7 O ovome epistemoloskom pristupu usp. AbG Mansir al-Maturidi, Kitab at-
Tawhid, Istanbul-Bejrut, Dar Sadir-Maktaba al-Ir§ad, 2001., str. 70-72.

U nastavku teksta ¢emo obratiti pozornost na jedan svetopovijesni
¢in iz Zivota BoZijeg poslanika i kralja izraelskog Sulaymana, koji je
osim ovozemaljske vlasti, bio obdaren i mu’gizom (nadnaravno Znanje)
razumijevanja govora Zivotinja. U tradicionalnim interpretacijama
blagoslovljene povijesti odabranik BoZiji Sulayman ve¢ je bio zavrsio
sa gradnjom Hrama u Jerusalemu, nakon ¢ega je posjetio Makku, i
tamo je obavio hagg (hodocasce), da bi se poslije toga uputio prema
Jemenu sa svojom vojskom koju su ¢inili ljudi, ginni (duhovi) i
Zivotinje raznovrsnih skupina. Tijekom pohoda njegove vojske su
stigle pred Dolinu mrava (Wadi an-Naml)®, uslijed Cega, jedan od mrava
pocinje upozoravati svoje drugove da se sklone, jer ih Sulayman i
vojska njegova mogu pregaziti a da to ni ne primijete. Upravo u tome
trenutnku BoZiji poslanik Sulayman je ¢uo poruku mrave’, posto je
razumio njihov jezik, te je stoga, vojska zaustavljen tj. mravlji domovi
nisu unisteni.

U navedenome primjeru zapaza se da je rije¢ o Poslanikovoj
odlucnosti za dijalog, buduéi da percipira ne samo verbalnu poruku
,maloga bi¢a“, vel i osjeti njegovu uznemirenost i strah od gubitka
Zivota i doma. Dakle, u Poslanikovom praksisu se ocitovala potpuna
suprotnost od onoga Sto je mrav oekivao, jer sin Dawiidov ne
manifestira oholost ve¢ blagost, ali i viSe od toga, on pokazuje milost s
jedne, i pravednost sa druge strane.

Ljudska, tj. poslanic¢ka milost i pravda jesu akcidencije proizile iz
Atributa: Rahma i 'Adl. U navedenim okolnostima Sulayman iskazuje i
spremnost na koegzistenciju sa neljudskim bi¢ima, tj. Zivotinjama, ili,

8 O tom susretu zbore i retci iz qur'anske siire Mravi. “I sakupiSe se Sulejmanu
vojske njegove, dZini, ljudi i ptice, sve Ceta do Cete, postrojeni, i kad stigoSe do
mravlje doline, jedan mrav rele: ‘O mravi, ulazite u stanove svoje da vas ne iz-
gazi Sulejman i vojske njegove, a da to i ne primijete!’ I on se nasmija glasno
rije¢ima njegovim i rede: ‘Gospodaru moj, omoguéi mi da budem zahvalan na
blagodati tvojoj, koju si ukazao meni i roditeljima mojim, i da ¢inim dobra djela
na zadovoljstvo tvoje, i uvedi me, milo§¢u Svojom, medu dobre robove Svoje!””
(27:17-19). (Prilikom navodenja ayata koriSten je prevod Kur’ana u izdanju Ori-
jentalnog institut Sarajevo, Sarajevo, 1977, a u prijevodu Besima Korkuta.)

9 O mravi, ulazite u stanove svoje da vas ne izgazi Sulejman i vojske njegove, a da
to i ne primijete!” (27:18)

10  Zahvaljujemo se naSemu prijatelju Harisu Cengi¢u na veoma koristnim sugesti-
jama prilikom teoloske refleksije ovoga svetopovijesnoga Cina.

uovome slucaju, sa mravima. Premda je najbogatiji kralj svih vremena,
kako se vjeruje, pokazuje vrlinu skromnosti kroz osluskivanje, tj.
slusanje ,,druge strane®. Naravno, on je percipijent poruke mrava, $to
esencijalno i jeste jedna od primarnih akcidencija dijaloga. Dakako
zapaZaju se i brojne druge duhovne kreposti poput odgovornosti,
predanosti i istinske ljubavi prema svemu stvorenome i sl. U
Sulaymanovu odnosu prema mravu se ocituje njegova veliCanstvenost
i otvorenost, jer osluskuje poruku mrava, te tim ¢inom ne demonstrira
niti oholost niti sebi¢nost. Ove su mane oduvijek a osobito danas
izraZavane u nespremnosti slusanja slabijeg, dok nasuprot takvome
razumijevanju Zivota BozZiji poslanik ukazuje poStovanje prema
jednome ,,najobi¢nijem*, gotovo nevidljivome mravu.

U navedenome susretu Sulaymana sa mravom evidentan je
bioprotekcionisticki pravac, bududi da i mravi zauzimaju veliki znalaj
u bioloskome diverzitetu i o¢uvanju okolisa i Zivotne sredine, $to je u
jednu ruku i presudno za naredne generacije, kojima, nazalost, ostaje
povjeren umnogome destruirani planet.

lako je u savremenome dobu ljudska civilizacija plauzibilno
orijentirana k destrukciji okoli$a, pa i samim time i mrava, nasuprot
takvoga pogleda na svijet uofava se obifajna praksa bosanskih
muslimana da se hranjenje mrava drZi dobrocinstvom, te se noSenje
hrane - naj¢e$ée SeCera na mravinjake - smatra i dobrohotnim djelom,
a taj ¢in je, zapravo, kako smo vidjeli poruka iz blagoslovljene povijsti
o znadaju i vaznosti koegzistencije i dijaloga sa mravima.

Zbog specifi¢nog odnosa kojegje blagoslovljeni poslanik Sulayaman
pokazivao prema Zivotinjama, u nastavku rada ¢emo se osvrnuti na
jo§ jedan dogadaj iz njegovoga Zivota.

3.0 Odabranik BoZiji Sulayman i Pupavac (Hudhud)

Svijet ptica zauzima znakovito mjesto u tradiciji muslimana, posto
se, pored njihovih brojnih funkcija i karakteristika, mogu osloviti
vjernicima, jer i one, takoder, slave Boga. 1z primjera ptica vidi se
da su sluzile ¢ak i kao znak slan s vremena na vrijeme samim BoZjim
poslanicima, bududi su oni i preko njih poducavani BoZjoj svemodi."

11 Mismo brda potéinili da zajedno s njim hvale Allaha prije nego $to Sunce zade i
poslije posto grane, a i ptice okupljene — svi su oni zbog njegova hvaljenja hvalu

Za nas je ovom prilikom posebno znacajan primjer ptice Hudhud
(Pupavac), koja je sluzila blagoslovljenom poslaniku Sulaymanu na
njegovu dvoru, te je imala zada¢u svojevrsnog informatora, tj. onoga
koji prenosi podatke, skuplja ih i predocava svome gospodaru. Jednom
prilikom tijekom smotre vojske koju su Cinili ljudi, ali i Zivotinje,
blagoslovljeni poslanik Sulayman je primjetio da u njegovim redovima
nedostaje Hudhud (Pupavac); koji ubrzo nakon toga dolijete. Tada
pripovijeda blagoslovljenom Sulaymanu o svojim puteSestvijama, o
letu u daleku Sabu i o tamosnjoj kraljici,” na osnovu ega se odigrala
jedna od najznacajnijih epizoda u ljudskoj povijesti uopce.

U ovome primjeru deskribiranaje, jos jedna, posebnost Zivotinjskog
svijeta u tradiciji muslimana, kao i istinska otvorenost u dijalogu
izmedu vladara i sluge, tj. kralja i njegovog podanika. Naraocito
se zapaza da Sulayman iskazuje briznost i paZljivost, jer se skrbi o
svakome od svojih sluga, a $to se detektira u primjeru sa Pupavcem.
Premda je izuzetno malen, blagoslovljeni poslanik primjecuje da
Pupavac odsustvuje iz redova njegove vojske, te time naznacava da
je, itekako, poznavao svakoga od svojih vojnika, pa ¢ak i one izuzetno
neprimjetne i sitne poput pupavca.* Zapravo se na taj nacin, pored

ponavljali. (38:18-19) A kada Ibrahim rece: “Gospodaru moj, pokaZzi mi kako mr-
tve ozivljujes!”, On rece: “Zar ne vjerujes?” “Vjerujem” — odgovori on — “ali bih
da mi se srce smiri.” — “Uzmi Cetiri ptice” — re¢e On — “i isijeci ih, pa pojedine
komade njihove stavi na razne brezuljke, zatim ih pozovi, brzo ¢e ti doéi. Znaj
da je Allah silan i mudar.” (2:261.). Ovaj dijalog vezan je za dokazivanje i jacanje
vierovanja. Usp. Sejh Abdul-Hamid Ke3k, »Allahovo proZivljenje ptica« Glasnik
69 (3/1986.), str. 317.—319.

12 Ion izvrsi smotru ptica, pa rele: “Zasto ne vidim pupavca, da nije odsutan?Ako
mi ne donese valjano opravdanje, teSkom ¢u ga kaznom kazniti ili ¢u ga zaklati!”
I ne potraja dugo, a on dode, pa rece: “Doznao sam ono $to ti ne znas, iz Sabe i
donosim pouzdanu vijest.” (27: 20-22)

13 “Vidio sam da jedna Zena njima vlada i da joj je svega i svalega dato, a ima i prije-
sto veli¢anstveni vidio sam da se i ona i narod njezin Suncu klanjaju, a ne Allahu
— Sejtan im je prikazao lijepim postupke njihove i od Pravoga puta ih odvratio, te
oni ne umiju nadi Pravi put pa da se klanju Allahu, koji izvodi ono $to je skriveno
na nebesima i u Zemlji i koji zna ono $to krijete i ono $to na javu iznosite. Allah je,
nema boga osim Njega, Gospodar svega $to postoji!”. “Vidje¢emo” —rece Sulejman
—“dali govori$ istinu ili ne. Odnesi ovo moje pismo pa im ga baci, a onda se od njih
malo izmakni i pogledaj $ta ¢e jedni drugima reéi!” (27: 23-28)

14  Zahvaljujemo se profesoru Samiru Beglerovi¢u na izuzetno korisnim savjetima
prilikom eksplikacije Sulaymanovog odnosa prema pupavcu.

brojnih drugih odlika, olituje respektiranje slabijeg i drugacijeg,
Sto je u povijesti kao i danas izuzetna rijetkost. No, za istinskog i
iskrenog vladara, kao $to je bio blagoslovljeni Sulayman, to je svakako
predstavljalo dio njegove duhovne kreposti odnosno esencije.

Iz prezentiranog se uvida daje Blagoslovljeni poslanik bio naklonjen
mudrosti, ali i miru. StaviSe znagenje mira mogude je pronadi, ¢ak i
u imenu Sulayman, koje, izmedu ostaloga, u bosanski jezik se moZze
prevoditi kao ,,Mirni“, , Miritelj* odnosno ,,Covjek mira“.

Poruka mira i dijaloga, naroito prema mravima i pupavcima,
je transformirana i u bioprtokcionisti¢ki pristup, koji je bio vrlo
izraZen i u vremenu pecatnog poslanika Muhammada. Naravno, u
tradiciji muslimana, obje Zivotinje; mrav i pupavac smatraju se strogo
zastienim vrstama gotovo ,,svetim®, koje, skoro, niukom slucaju nije
dopusteno ubijati. Njihova protekcija ponovno je naglasena, i mnogo
stolje¢a nakon Sulaymana, i to u pravorijeku pecatnog poslanika
Muhammada. Osim pupavca i mrava, kroz ovu predaju posljednjeg
Bozijeg poslanika spominju se jo§ dvije Zivotinje a to su: plele i surad
(vrsta ptice.), te oni nesumnjivo iziskuju posebne studije.

Nasuprot razumijevanja Zivota u kome se na ovaj nacin iskazuje
zbiljsko postivanje prema Zivotinjama, danas je na Zapadu izuzetno
izraZen konzumeristicko-kapitalisticki odnos prema neljudskim
bi¢ima. Pored toga, naZalost, u postmodernome dobu primjetan je,
jos$ jedan moralni deformitet i to u ekonomski razvijenim drZavama,
u kojima Zive brojni besku¢nici, dok pak u bogatim domadinstvima
obitavaju i kuéni ljubimci koji zbog svog ,socijalnog statusa“
uzivaju brojne blagodati ovozemaljskoga Zivota, $to je upotpunosti
u suprotnosti sa tradicionalnim razvidanjima fenomena dijaloga i
koegzistencije sa Zivotinjskim svijetom i okoliSem.

15 Usp. Rusmir Mahmutéehaji¢, Hval i djeva, Vje¢nost u vjesni¢kom otkrivanju, Do-
bra knjiga, Sarajevo, 2012., str. 78.

16 U Haditu BoZijeg poslanika Muhammada stoji: »Zabranio ubijanje slijedece Ceti-
ri vrste Zivotinja: mrava (namla), pcele (nahla), pupavca (hudhud) i surada (ta-
koder vrsta ptice)«. (hadit biljeZe Ahmad, Abt David i Bayhaqi)

Danas, kada se iz opravdanih razloga upozorava na degradaciju
okolisa i Zivotinjskoga svijeta, neophodno je, primarno za muslimane,
iSCitavati poruke S$to su tijekom svete povijesti, prema biljnome i
Zivotinjskome svijetu, iskazivali BoZiji poslanici. Prethodno navedeni
bioprotekcionisticki stavovi blagoslovljenoga poslanika Sulaymana
prema mravu ofitovani u njegovoj blagosti, briZnosti, milosti i
plemenitosti, jesu i viSe nego mjerodavni za ono $to mozemo osloviti
moralnim i dijaloskim odnosom prema Zivotinjskome svijetu. Jedan
od razloga za takovrstan odnos prema mravima jeste i ontoteoloske
naravi, jer se u svijetu Zivotinja, izmedu ostalog, o¢ituje velicanstveno
stvaranje BoZije, kao i manifestacija Bozijih Atributa, $to jest jedna
vrsta teofanije (tagalliyat). Uz to se eksplicitno pokazuje i postovanje
svetosti Zivota mrava i pupavca, kao i o¢uvanje reda uspostavljenog
u svemiru (Sunnat Allah). Upravo se na taj na¢in dogada i iskreni
kozmicki dijalog, buduéi da se time uvazava dignitet i nepovredivost
svega stvorenoga. 1z toga slijedi da su sva Ziva bi¢a zapravo upucena
jedna na druge na temelju toga $to imaju zajednic¢kog Jednog i Jedinog
Stvoritelja. Na osnovu svega reenoga mogude je usloviti pitanje
iskrenoga pristupa odnosno iskrenosti dijalogu. Ukoliko ta sustina
nedostaje, postivanje svetosti svakoga stvorenja, onda dijalog koji se
vodi nije iskren makar se u svojoj izvanjskoj formi tako doimao.

LITERATURA:

Adnan SilajdZi¢, »Znacenje i znacaj islamske tradicije«, u: Islamska
tradicija Bos$njaka: izvori, razvoj i institucije, perspektive, Zbornik radova
s nau¢nog skupa odrZanog 14.-16. 11. 2007. u Sarajevu, Rijaset 1Z-e u
BiH, Sarajevo, 2008., str. 13.

Muhammed En-NedZdZar, Fenomen Zivotinjskog svijeta u Kur’anu,
Dobra knjiga, Sarajevo, 2008.

Enes Kari¢, »Ekoloske poruke Kur’ana«, Novi Muallim 7 (35/2008.)
al-Buhart, al-Gami’ al-Musnad as-Sahih, Dar Tavkun an-Nagat, 1422,
Muslim, Sahih, Dar Thyai At-Turasil al-’Arabi, Bejrut.

Ahmad ibn Hanbal, Musnad, Mu’assasa ar-Risala, Damask, 2001.

196



Logos

Waliyuddin al-Hatib, Miskat al-Masabih, al-Maktabu al-Islam,
Bejrut, 1985.

Abii Dawud, Sunan, Dar ar-Risala al-Alamiyya, 2009.

Selim Sami JaSar, »Razgovor sa svrakome, u prijevodu Fejzulah
HadZibajri¢, u: Mustafa Ceri¢ (ur.), Tesawwuf, islamska mistika,
Zagrebacka dZamija, Zagreb, 1989.

Samir Beglerovi¢, ‘Abd al-Qadir Al-Gaylani i derviski red kaderija,
Fakultet islamskih nauka i hadZi Sinanova tekija u Sarajevu, Sarajevo,
20009.

Abli Mansir al-Maturidi, Kitab at-Tawhid, Istanbul-Bejrut, Dar
Sadir-Maktaba al-Ir$ad, 2001.

Sejh Abdul-Hamid Kesk, »Allahovo proZivljenje ptica«, Glasnik 69
(3/1986.)

Rusmir Mahmutéehajié, Hval i djeva, Vjecnost u vjesnickom otkrivanju,
Dobra knjiga, Sarajevo, 2012,

197



